
Nd. 632. Breytingartillðgur 
við frv. á þingskj. 546.

Frá meiri hluta Samgöngumálanefndarinnar.

1. Fyrirsögn frumvarpsins orðist svo:
Frv. til laga um heimild fyrir stjórnina til þess að stofna hlutafélag til 

að annast eimskipaferðir landsins og taka til þess lán alt að 500 þús. kr.
2. 1. gr. orðist svo:

Landstjórninni veitist heimild til að setja á stofn hlutafélag til að ann- 
ast eimskipaferðir landsins og verja til þess alt að 500 þús. kr., með þeim 
skilyrðum, sem hér fara á eftir:
a. Hlutafé félagsins sé minst 800 þús. kr., en fari eigi fram úr 900 þús. kr.
b. Hlutir landssjóðs skulu vera forgönguhlutir, sem gefa 4% á undan öðrum 

og eigi má skerða fyr en þorrið er annað fé félagsins.
c. Núverandi hluthöfum »Thore«-félagsins gefst forkaupsréttur að almennu 

hlutunum, 300 þús. kr.
d. Félagið skal að minsta kosti hafa fjögur hentug skip til að fara milli 

landa og tvo strandferðabáta. Kælirúm skulu vera í ekki færri en tveimur 
hinna fyrnefndu skipa.

e. Landssjóður á rétt til að kaupa almennu hlutina fyrir ákvæðisverð, hve- 
nær sem er.

f. I lögum félagsins skulu vera öll þau ákvæði, sem nauðsynleg eru til þess, 
að tryggja rétt landssjóðs um forgönguhlutina.

3. Hér bætist við ný grein, sem verður 2. gr.
2. gr. Félagið heitir Eimskipafélag íslands og á heimilisfang og varnar- 

þing í Reykjavik.
4. Hér komi ný grein, er verður 3. gr.

3. gr. Alþingi kýs stjóm félagsins að hálfu, þrjá menn með hlutfalls- 
kosningu, og ráðherra Islands sé auk þess sjálfkjörinn formaður stjórnar- 
innar. Aðrir hluthafar kjósa þrjá menn í stjórnina til móts við fulltrúa 
alþingis. Ráðherra starfar launalaust að stjóm þessa félags. Stjómin kýs



framkvæmdarstjóra og sér um skipakaup félagsins og önnur störf, eftir þvi, 
sem nánar verður ákveöiö í félagslögunum.

5. Hér komi ný grein er verður 4 gr.
4. gr. Alþingi kýs þrjá menn til þess að fara með atkvæði landssjóðs 

á aðalfundi og skulu þeir kosnir með hlutfallskosning.
6. Enn komi ný grein svohljóðandi, er verður 5. gr.

5. gr. Aðalfundur kýs menn til þess, að endurskoða reikninga félagsins.
7. 2. gr. frumvarpsins verður 6. gr. og hljóðar svo:

6. gr. Landsstjórninni veitist heiniild til að taka lán alt að 500 þús. 
krónur, sem afborgist með jöfnum afborgunum á 20 árum, og mega vextir 
eigi fara fram úr 41/2°/o eða sem því svarar, og má verja þessari upphæð, 
til stofnunar hlutafélagsins, samkvæmt 1. gr.

Heimildin til að stofna hlutafélagið er því skilyrði bundin, að lán þetta 
fáist með eigi lakari kjörum.


